
Pemegang

Apakah  kegunaan  Pharmaniaga
Co-Amoxiclav Suspension

Pharmaniaga Co-Amoxiclav Suspension
digunakan pada kanak-kanak untuk
merawat jangkitan bakteria berikut:

e jangkitan saluran pernafasan

e jangkitan kulit dan tisu lembut

e jangkitan saluran kencing

e jangkitan tulang dan sendi

Bagaimana Pharmaniaga
Co-Amoxiclav Suspension berfungsi
Pharmaniaga Co-Amoxiclav Suspension
mengandungi dua bahan aktif iaitu
amoxicillin  trihydrate dan clavulanic
acid. Kedua-duanya adalah antibiotik
yang berfungsi membunuh bakteria yang
menyebabkan jangkitan.

Sebelum menggunakan Pharmaniaga
Co-Amoxiclav Suspension

- Bila tidak boleh mengambil

Jangan ambil ubat ini jika:

e anak anda mempunyai alahan atau
pernah mengalami reaksi alahan
yang teruk terhadap amoxicillin,
clavulanic acid, antibiotic jenis
penicilin atau cephalosporins atau

mana-mana bahan lain yang
terkandung  dalam  ubat ini
(disenaraikan  dalam  Maklumat
lanjut).

e anak anda pernah mengalami
masalah  hati  atau  jaundis
(kekuningan pada kulit dan/atau

putih mata) semasa mengambil ubat
antibiotik.

- Sebelum mengmbil Pharmaniaga Co-

Amoxiclav Suspension

Beritahu doktor atau ahli farmasi jika:

e anak anda menghidapi masalah hati
atau buah pinggang

e mempunyai  sejarah  cirit-birit
semasa atau selepas mengambil
antibiotik

¢ anak anda kurang kencing

Jika anda tidak pasti sama ada anak anda
mengalami  mana-mana  masalah
tersebut, rujuk kepada doktor atau ahli
farmasi anak anda sebelum mengambil
Pharmaniaga Co-Amoxiclav
Suspension.

Jika mengambil ubat-ubat lain
Beritahu doktor jika anak anda
mengambil  sebarang ubat lain,
termasuk ubat yang dibeli tanpa
preskripsi dari farmasi, pasar raya, atau
kedai makanan kesihatan.

Beritahu doktor anda jika anak anda

mengambil ubat-ubatan berikut kerana

ia boleh bertindak balas dengan

Pharmaniaga Co-Amoxiclav

Suspension:

e probenecid dan allopurinol (untuk
merawat gout)

e perancang keluarga jenis oral

ubat cair darah (seperti warfarin)

e mycophenolate mofetil (digunakan
untuk  mengelakkan  penolakan
selepas pemindahan organ)

e methotrexate (ubat digunakan untuk
merawat kanser atau penyakit
berkaitan sendi)

Cara menggunakan Pharmaniaga
Co-Amoxiclav Suspension

Berapa banyak harus diambil

Ikut arahan doktor atau ahli farmasi anda
dengan teliti. la mungkin berbeza dari
maklumat di dalam risalah ini. Jika anda
tidak memahami arahan pada label ubat
anak anda, sila rujuk kepada doktor atau
ahli farmasi.

Untuk diambil secara oral sahaja.

Dos harian yang disyorkan:

Kanak-kanak lebih daripada 2 tahun

Jangkitan ringan hingga sederhana:

i. 2 hingga 6 tahun (13 — 21kg) - 5mL
Pharmaniaga Co-Amoxiclav
Suspension 2 kali sehari

ii. 7 hingga 12 tahun (22 — 40kg) - 10mL
Pharmaniaga Co-Amoxiclav
Suspension 2 kali sehari

Jangkitan serius:

2 hingga 6 tahun (13 — 21kg) - 5mL
Pharmaniaga Co-Amoxiclav Suspension
2 kali sehari

Kanak-kanak <2 tahun

Pharmaniag Co-Amoxiclav Suspension
tidak disyorkan untuk kanak-kanak
<2 bulan.

Bayi dengan fungsi buah pinggang yang
belum matang
Pharmaniaga Co-Amoxiclav Suspension
tidak disyorkan untuk bayi yang
mempunyai fungsi buah pinggang yang
tidak matang.

Masalah buah pinggang

Bagi  kanak-kanak dengan GFR
>30mL/min, tiada pelarasan  dos
diperlukan. Bagi kanak-kanak dengan
GFR <30mL / min, Pharmaniaga
Co-Amoxiclav Suspension tidak
disyorkan.

Masalah hati

Jika anak anda mempunyai masalah hati,
anak anda mungkin menjalani ujian darah
yang lebih kerap untuk memeriksa
bagaimana hati anak anda berfungsi.
Pharmaniaga Co-Amoxiclav Suspension
tidak disyorkan bagi
kanak-kanak dengan masalah hati.

Bila perlu diambil
Ikut arahan doktor atau ahli farmasi anda.

Arahan untuk campuran:

Goncang botol sehingga serbuk terlerai.
Tambah sedikit air masak yang telah
disejukkan dan goncang dengan sekata.
Tambahkan air sehingga mencecah ke
paras isipadu seperti yang dinyatakan
pada label.

Gunakan suspensi yang telah dibancuh
dalam masa 7 hari. Simpan di dalam peti
sejuk.  Lengkapkan  kursus  yang
ditetapkan.

Berapa lama perlu diambil
Ambil ubat ini mengikut tempoh masa
yang ditetapkan oleh doktor anda.

Tempoh rawatan biasanya sehingga 14
hari. Jika keadaan anak anda bertambah
teruk atau tiada perubahan dilihat, sila
berjumpa doktor semula.

Ambil  Pharmaniaga  Co-Amoxiclav
Suspension sehingga rawatan selesai
walaupun anak anda seperti telah pulih.

Jika anda terlupa mengambil

Ambil dos yang tertinggal sebaik sahaja
anda teringat. Sekiranya sudah hampir
masa untuk dos seterusnya, abaikan dos
yang tertinggal dan kemudian teruskan
mengambil ubat mengikut jadual seperti
biasa. Jangan ambil dos berganda untuk
menggantikan dos yang tertinggal.

Jika _mengambil secara berlebihan

(terlebih dos)

Hubungi doktor anda dengan segera atau
pergi ke Jabatan Kecemasan hospital
terdekat, jika dos berlebihan telah
digunakan. Ini perlu dilakukan walaupun
tiada sebarang kesan keracunan atau rasa
tidak selesa. Anak anda mungkin
memerlukan perhatian perubatan segera.

Penggunaan Pharmaniaga Co-Amoxiclav
Suspension secara berlebihan mungkin
menyebabkan  ketidakselesaan  perut,
ketidakseimbangan elektrolit,
pembentukan kristal dalam air kencing,
masalah buah pinggang atau sawan.

Semasa menggunakan Pharmaniaga
Co-Amoxiclav Suspension

Perkara yang perlu dilakukan
Maklumkan kepada semua doktor, doktor
gigi dan ahli farmasi yang merawat anak
anda bahawa anak anda sedang
menggunakan Pharmaniaga
Co-Amoxiclav Suspension.

Gunakan Pharmaniaga Co-Amoxiclav
Suspension hanya dengan preskripsi
doktor.

Perkara yang tidak boleh dilakukan
Jangan berhenti menggunakan ubat ini
kecuali diarahkan oleh doktor anda.

Jangan mula menggunakan sebarang ubat
baharu tanpa berbincang dengan doktor
atau ahli farmasi anda.

Jangan berikan Pharmaniaga
Co-Amoxiclav ~ Suspension  kepada
sesiapa, walaupun mereka mempunyai
simptom atau keadaan yang sama dengan
anak anda.

Perkara yang perlu diberi perhatian

Jika sebarang tindak balas kulit berlaku
semasa mengambil ubat ini, berhenti
mengambilnya dan jumpa doktor dengan
segera.

Jika anak anda mengalami cirit-birit
semasa mengambil ubat ini, atau selepas
menghabiskan  antibiotik, berhenti
mengambilnya dan jumpa doktor dengan
segera.

Ujian darah dan air kencing

Jika anak anda perlu menjalani ujian
Coomb (ujian status sel darah merah),
beritahu doktor atau jururawat bahawa
anak anda  sedang mengambil
Pharmaniaga Co-Amoxiclav Suspension,
kerana wubat ini boleh menjejaskan
keputusan ujian tersebut.

Kesan-kesan sampingan

Seperti ubat-ubatan lain, Pharmaniaga
Co-Amoxiclav Suspension boleh
menyebabkan kesan sampingan,
walaupun bukan semua orang akan
mengalaminya.

Berhenti menggunakan Pharmaniaga Co-
Amoxiclav Suspension dan dapatkan
bantuan perubatan jika anda mngalami
simptom berikut:

e reaksi alahan yang serius seperti
Drug Reaction with Eosinophilia
and Systemic Symptoms (DRESS).
DRESS muncul pada mulanya
sebagai simptom selesema dengan

ruam di muka dan merebak, suhu
tinggi dan nodus limfa yang
bengkak.

Pharmaniaga Co-Amoxiclav Suspension
boleh menyebabkan alahan yang teruk
dan reaksi kulit yang serius. Berhenti
menggunakan Pharmaniaga

Co-Amoxiclav Suspension dan dapatkan

bantuan perubatan dengan segera jika

anda mengalami mana-mana gejala
berikut:

e alahan yang teruk: Kkesukaran
bernafas, pening, bengkak kulit atau
ruam

o reaksi kulit yang teruk: kulit
kemerahan, lepuh, ruam, demam,
sakit tekak atau kerengsaan mata

Kesan sampingan yang sangat biasa dan
biasa:

e cCirit

e rasaloya

e muntah

e jangkitan kulat

Kesan sampingan yang tidak biasa:
pening

sakit kepala

ketidakhadaman

enzim hati meningkat

ruam kulit

kegatalan

geligata

Kesan sampingan yang jarang dan sangat
jarang berlaku:

e bacaan darah putih, darah merah dan

platelet yang rendah

e bengkak kulit (angioedema)

e keradangan saluran darah yang
mungkin kelihatan seperti tompok-
tompok merah atau ungu yang
timbul pada kulit (hypersensitivity
vasculitis)
terlebih aktif
sawan
lidah menjadi hitam dan berbulu
keradangan hati dan jaundis
(kekuningan kulit dan putih mata)
keradangan tiub di buah pinggang
e  kristal dalam air kencing

Jumpa doktor atau ahli farmasi anda
dengan segera jika anak anda mengalami
sebarang kesan sampingan selepas
menggunakan ubat ini.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan  melalui  laman  web
npra.gov.my [Consumers= Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Pharmaniaga Co-Amoxiclav
Suspension
- Penyimpanan

Jauhi semua ubat daripada kanak-
kanak.

Gunakan suspensi yang telah dibancuh
dalam masa 7 hari. Goncang dahulu
setiap kali sebelum digunakan.

Pastikan bekas ditutup dengan baik.
Simpan di bawah suhu 30°C di tempat
kering yang dingin. Lindungi daripada
cahaya dan kelembapan. Simpan di
dalam peti sejuk selepas dibancuh (2°C
hingga 8°C).

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara Yyang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut
- Rupa dan warna produk
Serbuk  berwarna  putih  hingga

kekuningan dan menjadi suspensi
berwarna putih hingga kekuningan
dengan rasa buah-buahan setelah
dilarutkan dengan air.

- Bahan-bahan kandungan
- Bahan aktif
Setiap 5mL mengandungi:
e amoxicillin trihydrate bersamaan
dengan amoxicillin 200mg

e  potassium clavulanate
bersamaan dengan clavulanic
acid 28.50mg

- Bahan tidak aktif
Succinic  acid, xanthum gum,
aspartame  (powder), tutti frutti
flavour, precipitated silicon dioxide
and sucrose (castor).

- Nombor MAL
MAL20021372AZ

Pengilang
INSPIRAPHARMA SDN BHD
(200401023395)

Lot 120, Taman Farmaseutikal,
32610 Bandar Seri Iskandar,
Perak, Malaysia.

Pemegang Pendaftaran Produk
INSPIRAPHARMA SDN BHD
(200401023395)

Lot 24 & 25, Jalan 8, Kawasan
Perusahaan Bakar Arang, 08000
Sungai Petani, Kedah Darul
Aman, Malaysia.

Tarikh kemas kini RiMUP
10/03/2026

Nombor Siri
NPRA(R4/1)191118/00338




